Төлеби ауданындағы өткізілген кездесулер
2018 жылғы 12 шілде күні ҚР Парламенті Мәжілісінің депутаты, әлеуметтік-мәдени даму комитетінің мүшесі Наталья Жұмаділдаева Түркістан облысы, Төлеби ауданындағы бірқатар әлеуметтік және өндірістік нысандарды аралап, ондағы еңбек ұжымдарымен  кездесулер өткізді. 

Жұмыс сапарының басында депутат Түркістан облысы Төлеби ауданы әкімдігінің конференц залында этномәдени бірлестіктердің басшыларымен және аудандық аналар, ардагерлер кеңестерінің мүшелерімен кездесу өткізілді. Кездесуге жалпы саны отыздан аса адам қатысты. Кездесу басында Наталья Васильевна Парламент Мәжілісінде қаралған заң жобалары және олардың орындалуы туралы қысқаша баяндама жасады. Сонымен қатар, этномәдени бірлестіктерінің, аудандық аналар кеңесінің жұмыстары тыңдалды. Жиында жастар тәрбиесінде ананың тәрбиесі, жасөспірімдер арасындағы ерте жүктілік және олардың әлеуметтік желілерге көп уақыт бөлетіні туралы бірқатар өзекті мәселелер және олардың шешу жолдары туралы ұсыныс пен пікірлер айтылды.

           Кездесуден кейін Н.Жұмаділдаева Төлеби ауданы, Көксәйек ауылдық округіндегі «Keremet Agro Croup» ЖШС-нің интенсивті алма бауының басшысы Олжас Сәрсеновпен, кәсіпорын жұмысымен және оның еңбек ұжымымен танысты. О.Сәрсенов аталған кәсіпорын 2017 жылы іске қосылып, қазіргі таңда жалпы баудың көлемі 44,4 га, ал алма ағаштың көлемі 35 га құрайтындығы туралы атап өтті. Алма бауында жалпы саны 100 мын дана ағаш егілген, бүгінгі таңда кәсіпорында 50-ден астам адам қызмет етеді, орташа жалақы көлемі – 90 000 теңгені құрайды. Кәсіпорынның алғашқы өнімді 2019 жылы сатылымға шығару жоспарлануда. Кездесу барысында еңбек ұжымы Елбасының шағын және орта бизнесін дамытуға арналған мемлекетік бағдарламалардың тиімділігі және бүгінгі таңда олардың әрі қарай дамытуға барлық жағдай жасалғандығы туралы атап өтті.  Кездесу соңында депутат кәсіпорын басшысы мен ұжымына еліміздің әлеуметтік – экономикалық дамуына қосқан үлестері туралы атап өтіп, ерен еңбектеріне табыстар тіледі. 

Бұл күнгі кездесу Төлеби ауданы, Алатау ауылдық округі, Екпінді ауылында орналасқан «Ореховая роща» балаларға арналған жазғы демалыс лагерінде жалғасты. Лагерьде бүгінгі таңда 100-ге жуық балалар демалуда, жалпы жазғы мезгілде лагерьде 2 мыңға жуық жасөспірімдерді қабылдау жоспарлануда. Кездесу барысында балалар аталған лагерьге балалардың жан-жақты дамуына және демалуына барлық жағдайлар жасалынғандығы, оның ішінде 4 мезгіл тамақ, байқаулар, түрлі мәдени-тәрбиелік бағдарламалар ұйымдастырылғандығы туралы атап өтті. Сонымен қатар, лагерь басшылығы жасөспірімдердің жаз мезгілінде бос уақыттарын тиімді пайдалану мақсатында өңірдегі кәсіпкерлерді тарта отырып, осындай балаларға арналған демалыс орындарын көбейту, спорт алаңшаларын ашу туралы ұсыныс білдірді. 

Сонымен қатар, Н.Жұмаділдаева жұмыс сапары барысында облыстық денсаулық сақтау басқармасының Ленгер қалалық ауруханасының жұмысымен танысты. Аурухана басшылығы  нысанның материалдық-техникалық базасымен және қолданыстағы жаңадан сатып алынған негізгі құрал-жабдықтармен таныстырды. Аталған нысан 2015 жылы пайдалануға берілген. Аурухана бір мезгілде 205 науқастарды қабылдауға мүмкіндігі бар. 
Сондай-ақ, перинаталдық бөлімшедегі аналардың жағдайы таныстырылып, емделушілермен кездесу барысында оларға ауруханада жасалған қолайлықтармен және берілетін дәрі-дәрмек сапасы туралы сөз қозғалды. Кездесу барысында аурухана басшылығы тарапынан ауылдық жерлерге білікті дәрігерлерді, оның ішінде педиатор, терапевт, невропатолог және с.с мамандарды тарту жөнінде ұсыныс айтылды. Аталған нысанда жалпы 290 қызметкерлер жұмыс жасауда.

Кезекті кездесу Төлеби ауданы Ленгір қаласында орналасқан «Мағжан» мемлекеттік балабақшасында өткізілді. Н.Жұмаділдаева балабақшасының жұмысымен және ұжымымен танысты. Балабақша басшылығы аталған нысан 2016 жылы пайдалануға берілгендігі және 200 бүлдіршінге арналғандығы туралы атап өтті. Қызметкерлердің жалпы саны – 60 адам. Топтар саны – 13. Логопед және психолог кабинеттерімен қамтылған. Жаңа балабақша қала аумағында кезекте тұрған балаларды балабақшамен қамтуға өз кезегінде оң нәтижесін берді. 
